Eamx&

ancelio

) X\
9

'PREGO DE PRESCRICIONS TECNICAS PARA A CONTRATACION:DO SERVIZO DE AXUDA NO|
'FOGAR (SAF) DO SISTEMA DE AUTONOMIA PERSOAL E ATENCION A DEPENDENCIA, NO
| CONCELLO DE RIANXO.

INTRODUCCION

A Lei 13/2008, do 3 de decembro, de servizos sociais de Galicia, no seu artigo 4, establece que
0s servizos sociais rexeranse, entre outros, polos principios de prevencion, accion integral e
personalizada, autonomia persoal e vida independente, integracién e normalizacién,
coordinacion e planificacion. Asi mesmo, no artigo 11.f) da devandita lei determinanse como
funciéns dos servizos sociais comunitarios basicos a xestion do servizo de axuda no fogar, asi
como a participaciéon na xestidon das prestacions destinadas a garantir a autonomia persoal e a
atencién & dependencia; o capitulo II do catédlogo de servizos sociais recolle, no seu artigo 20,
0s servizos e actuaciéns de natureza material ou tecnoldxica, concretamente no punto d)
define o servizo de axuda no fogar como aquel consistente en ofrecerlles un conxunto de
atenciéns a persoas e familias no seu propio domicilio, para facilitar o seu desenvolvemento e
a permanencia no seu contorno habitual.

A Lei 5/1997, de 22 de xullo,de Administracién Local de Galicia, que inscribe a prestacién de
Servizos Sociais dentro do ambito de competencias propias dos Concellos, competencia que
exerceran nos termos que establece a lexislacion da Comunidade Auténoma.

A Lei 39/2006, de 14 de decembro, de promocién da autonomia persoal e atencién s persoas
en situacion de dependencia prevé a creacion dun Sistema para a Autonomia e Atencién &
Dependencia que garanta un contido minimo comun de dereitos no relativo & promocion da
autonomia persoal e & atencién &s persoas en situacion de dependencia, asi como a
participacion das Entidades Locais. Concretamente, no seu artigo 15, establece o Catélogo de
Servizos, recollendo entre eles o Servizo de Axuda no Fogar (15.1.c). Asi mesmo, a normativa
estatal e autondmica que desenvolve a citada lei, require a adaptacion do regulamento do
servizo de axuda no fogar, principalmente en atenciéon ao establecido no Decreto 727/2007
sobre criterios para determinar as intensidades de proteccion dos servizos e contia das
prestaciéns econémicas, o Decreto 15/2010, do 4 de febreiro, o Decreto 148/2011, do 7 de
xullo, que modifica o anterior e a Orde do 2 de xaneiro de 2012 de desenvolvemento do
Decreto 15/2010, polo que se regula o procedemento para o recofiecemento da situaciéon de
dependencia e do dereito &s prestacions do Sistema para Autonomia e a Atencién &
Dependencia, o procedemento para a elaboraciéon do programa Individual de Atencién (PIA) e a
organizacion e funcionamento dos 6rganos técnicos competentes.

O Decreto 99/2012, do 16 de marzo, polo que se regulan os servizos sociais comunitarios e o
seu financiamento, no artigo 15.1 recolle que as entidade locais prestaran o servizo publico de
axuda no fogar ben directamente ou ben mediante as diversas modalidades de contratacion da
xestion de servizos publicos reguladas na normativa vixente sobre contratos do sector publico,
a través de entidade privadas debidamente autorizadas.

A Orde do 22 de xaneiro de 2009 pola que se regula o servizo de axuda no fogar configirase
como a normativa de referencia autondmica para o servizo de axuda no fogar, establecendo as
normas xerais de prestacion do Servizo na Comunidade Autonoma de Galicia.

Dada a posibilidade de que a prestacidon do servizo de axuda no fogar se realice por entidades
de caracter privado, ben de iniciativa social ou de natureza mercantil, compre establecer os
requisitos esixibles nestes casos co disposto no Decreto254/2011, do 23 de decembro, polo
que se regula o réxime de rexistro, autorizacién, acreditaciéon e a inspeccidén dos servizos
sociais en Galicia.

Por UGltimo, este Concello dispon de Ordenanza reguladora do servizo de axuda no fogar
municipal publicada no BOP con datas 19/10/2009, e as stias modificacions publicadas no BOP
con datas do 08/10/2009 e 25/01/2011,

[CLAUSULA PRIMEIRA: OBXECTO DO CONTRATO J

1. O obxecto do presente contrato é a prestacion do Servizo de Axuda no Fogar a persoas en
situacién de dependencia recofiecida e que no seu Programa Individualizado de Atencidn tefian
recofiecido o SAF como recurso idoneo, ou como respiro complementario doutro servizo ou
prestacion.

2. O Servizo de Axuda no Fogar enténdese como a prestaciéon dun conxunto de atenciéns as
persoas no seu domicilio, dende unha perspectiva integral e normalizadora, naquelas
situaciéns en que tefian limitada a sGia autonomia persoal ou nos casos de desestructuracion
familiar.

3. Son obxectivos do Servizo de Axuda no Fogar:
a) Mellorar a calidade de vida das persoas usuarias.
b) Posibilitar a permanencia das persoas no seu contorno de convivencia habitual.
c) Favorecer e potenciar a autonomia persoal no propio domicilio
d) Manter, mellorar e recuperar as redes de relacion familiar e social.
e) Previr situaciéns de dependencia ou exclusién social.
f) Retardar ou evitar a institucionalizacion.

g) Reforzar a solidariedade e potenciar o voluntariado social.

h) Facilitar que a persoa usuaria (e a sGia familia) adquira, mantefia ou recobre os recursos,
habilidades ou héabitos que lles permita manter unha vida mais auténoma e satisfactoria

posible na stia casa, compensandolle os posibles déficits ou discapacidades.

i) Implicar &s persoas usuarias na resolucion da sta problematica persoal ou familiar,
potenciando a utilizacién positiva dos recursos e fomentando cambios favorables na

dinamica familiar.

ELAUSULA SEGUNDA: PRESTACIONS QUE SON OBXECTO DE CONTRATACION

1. De conformidade coa valoracién dofao Traballador/ar Social coordinador/a do servizo,

poderén prestarse os seguintes tipos de atencién de caracter basico:

a) ATENCIONS DE CARACTER PERSOAL NA REALIZACION DAS ACTIVIDADES BASICAS DA VIDA DIARIA, tales

como:
- Asistencia para levantarse e deitarse.
- Apoio no coidado e hixiene persoal, asi como para vestirse e espirse.
- Control do réxime alimentario e axuda, se € o caso, para alimentarse.,

- Supervisién, cando proceda, das rutinas de administracion de medicamentos

prescritas por facultativos.
- Apoio para cambios posturais, mobilizaciéns, orientacién espacio-temporal.
- Apoio a persoas afectadas por problemas de incontinencia.

b) ATENCIONS DE CARACTER PERSOAL NA REALIZACION DOUTRAS ACTIVIDADES DA VIDA DIARIA, tales

comao.

- Acompafiamento féra do fogar para acudir a consultas ou tratamentos, sempre cos

medios propios e/ou recursos do usuario.
- Apoio na realizacion de xestidons necesarias ou urxentes

¢) ATENCION DAS NECESIDADES DE CARACTER DOMESTICO E DA VIVENDA, tales como:
- Limpeza e mantemento da hixiene e salubridade da vivenda.

- Compra de alimentos e outros produtos de uso comin con cargo a persoa usuaria.

- Preparacion dos alimentos. Este tipo de atencion podera ser facilitado, se é o caso,

por programas especificos de alimentacién a domicilio (Xantar na Casa).
- Lavado e coidado das prendas de vestir.
- Coidados basicos da vivenda.

d) ATENCIONS DE CARACTER PSICOSOCIAL E EDUCATIVO: intervenciéns técnico-profesionais

formativas e de apoio ao desenvolvemento das capacidades persoais, & afectividade, &

convivencia e a integracion na comunidade asi como & mellora da estruturacién familiar.

2. Con caracter complementario, o servizo de axuda no fogar poderd incorporar, entre
outros, os seguintes tipos de atencién:

a) Actividades de acompafiamento, socializacion e desenvolvemento de habitos saudables.

b) Prestacion de atencién a distancia mediante dispositivos de teleseguimento,
teleasistencia e similares.

c¢) Adaptacidns funcionais do fogar.
d) Servizo de podoloxia.
e) Servizo de fisioterapia.

3. Poderan integrarse, ademais, dentro do servizo de axuda no fogar, determinadas
atencions e actividades que se desenvolvan fora do marco do domicilio da persoa usuaria,
sempre que, de acordo coa prescricion técnica sobre o contido do servizo, incidan de maneira
significativa na posibilidade de permanencia no fogar e na mellora da autonomia e a calidade
de vida.

4. En todo caso as atencidns prestadas teran un caracter de reforzo e non substitutivo das
propias capacidades da persoa usuaria ou doutras persoas do seu contorno inmediato, de
maneira que se facilite e promova a sia autonomia.

5. Excliiense da prestacion do servizo:

- A realizacion de actividades que non fosen incluidas na Proposta e no Acordo do Servizo,
segundo o artigo 14,1 PROTOCOLOS DE ACTUACION da Ordenanza reguladora do servizo
de axuda no fogar do Concello de Rianxo.

- A atenciébn a outros membros da unidade familiar que' non fosén expresamente

contemplados na concesién do servizo e na proposta técnica.

- Actuaciéns que, polo seu caracter sanitario, deban en todo caso ser realizadas por persoal
facultativo, tales como curas persoais, inxeccions, sondaxes, podoloxia e todas aquelas
referentes a salde.

- A limpeza de cristais, lampadas, teitos, paredes, cortinas, alfombras e outras tarefas que
non sexan consideradas fundamentais para o mantemento da hixiene doméstica; asi como

as actividades de mantemento complexo da vivenda (pintura, electricidade, fontaneria, ...).

- Tarefas derivadas da convivencia con animais, que en todo caso deberan estar
desparasitados e vacinados.

- Labores de xardin e horta.

CLAUSULA TERCEIRA: RELACIONS ENTRE A ADMINISTRACION E A ENTIDADE ADXUDICATARIA

1. O concello de Rianxo tera, en todo caso, as potestades e obrigas seguintes en relacion coa

execucion do servizo:
a) Marcar as directrices de organizacion e xestion do servizo.

b) Determinar os casos que deberan atenderse, fixando o contido concreto, horario de
prestacion, intensidade, data e inicio e finalizacion do mesmo, asi como ordenar as
modificacions que se consideren pertinentes.

c) Fiscalizar a xestion do servizo, inspeccionando as tarefas que se estan a desenvolver
para comprobar que son acordes coas indicacions dadas, pedir canta informacion sexa

precisa e dar as ordes oportunas para manter ou restablecer a calidade do servizo.

d) Dirixir as actividades e controlar o correcto desenvolvemento das prestacions
asignadas a cada usuario/a.

e) Seguimento e avaliacion do servizo
2. A entidade adxudicataria estara obrigada a:

a) Asumir a xestion do servizo con obxectivos claros para ofrecer un servizo de caracter
social que requira unha permanente disposicion organizativa, unha ampla flexibilidade e
adaptacion as distintas situacion que poidan xurdir.

b) Dispor dos medios materiais e persoais suficientes en nimero e cualificaciéon para
atender o servizo obxecto do contrato

¢) Cumprir coas orientacions dadas polo persoal técnico dos Servizos Sociais Comunitarios
do Concello respecto ds altas, baixas, extinciéons, aumento ou diminucion do tempo de
prestacién do servizo a cada usuario/a, asi como as modificaciéons na atencion dos servizos
obxecto do presente contrato.

d) Asumira todos os custos de roupa e material de traballo, desprazamentos entre servizos
asi coma o necesario para realizar a atencién persoal

e) Esixir formacién técnica 6s seus traballadores/as en materias propias do servizo que
deban levar a cabo, debendo a entidade adxudicataria realizar actividades formativas
periédicas dirixidas 6 seu persoal. O persoal auxiliar do SAF contard coa formacion
especifica de acordo coa titulacion esixida en cada momento pola normativa vixente e coas

autorizaciéns que a lexislacion esixa ou -nun futuro- poida esixir.

f) Colaborar, a través do seu persoal técnico e auxiliar a que se fagan efectivos os dereitos
e deberes dos usuarios/as, podendo cambiar de auxiliar do SAF, cando este/a non relina o
perfil axeitado e/ou xurda outra dificultade valorada conxuntamente polo/a traballador/a
social da empresa adxudicataria do servizo e dos servizos sociais comunitarios municipais.
Calquera cambio de auxiliar, por parte da empresa, sera previamente autorizado polo/a
traballador/a social municipal responsable do SAF.

g) Asumir a sla responsabilidade civil e a do seu persoal a través das pdlizas de seguro
que precise.

h) A entidade adxudicataria e o seu persoal deberan respetar as prescricions da Lei
Orgdnica 15/1999, de 13 de decembro, de proteccion de datos de carécter persoal e o Real
Decreto 994/1999, de 11 de xufio, polo que se aproba o regulamento de medidas de
seguridade de ficheiros automatizados que contefian datos de caracter persoal e deberan

manter sempre o segredo profesional en canto o que ocorra en cada domicilio.

i) Prohibirlles aos seus traballadores/as aceptar calquera tipo do gratificacion, doazén ou
contraprestacién econdémica por parte dos/as usuarios/as asi como dar calquera tipo de
informacion de caracter persoal.

j) A entidade adxudicataria e o seu persoal deberdn evitar todo conflito persoal cos/as
usuarios/as e os seus familiares, informando dos posibles incidentes que xurdan de forma

inmediata ao técnico/a municipal responsable do servizo

k) Adoptar as medidas necesarias, asi coma establecer aquelas de contratacién laboral, que
favorezan a permanencia dos seus traballadores, aos efectos de garantir a continuidade na

prestacion do servizo.

I) A empresa adxudicataria do servizo presentard unha memoria anual da actividade

obxecto do contrato antes do dia 30 do mes de xaneiro de cada ano.

I CLAUSULA CUARTA: ORGANIZACION E FUNCIONAMENTO DO SERVIZO

1. A recepcién da demanda e a valoracién dos casos serd realizada polos/as Traballadores/as
Sociais dos Servizos Sociais Comunitarios municipais, previa presentacion por parte do/a
usuario/a da Resolucion do Programa Individual de Atencidén; asi mesmo realizarédn o desefio
da intervencién, a asignacion das tarefas e a modificacion, suspensién ou extincién do servizo.

2. Os/As Traballadores/as Sociais dos Servizos Sociais Comunitarios municipais deberan remitir
a entidade adxudicataria, sempre previa conformidade da persoa beneficiaria do servizo, a
seguinte documentacion:

Informe Social de derivacién, cos datos de identificacién do usuario/a, domicilio, n©
de teléfono e persoa de contacto.

- Proposta de prestacién do Servizo, onde se expofian as tarefas e funciéns a realizar,
0 numero de horas e dias, e o horario concreto do servizo.

- Resolucién do Grao e Nivel de Dependencia

Resolucién do Programa Individual de Atencion

3. O prazo de inicio para a prestacion do servizo non poderd exceder de 10 dias, contados a
partir do dia da comunicacién da alta & entidade adxudicataria, quen a través da persoa
coordinadora designada, comunicara por escrito (via fax ou correo electrénico) a data de inicio
real do servizo e o nome do/a auxiliar asignado/a ao usuario/a. En casos de urxencia, o servizo
deberd prestarse como méximo dentro das 24 horas posteriores a notificacién.

4. Determinacién horaria:_O horario normal de prestacién do servizo serd de luns a venres,
comprendendo desde as 8:00 h. as 21:30 h.. Tendo en conta a intensidade horaria que reflexa
a Lei 39/2006 de promocion da autonomia persoal e atencién & dependencia poderd
extenderse a prestacion do servizo 6s sabados, domingos e festivos, podendo acadar un
maximo de 90 horas mensuais.

5. O servizo de axuda no fogar serd compatible co servizo de teleasistencia domiciliaria, co
servizo de Centro de Dia (CD) e Centro de Noite (CN) e como respiro do coidador, cando tefia
recofiecida unha libranza para coidados no entorno.

6. A intensidade maxima da prestacién do servizo de axuda no fogar vird establecida na
resolucién do Programa Individual de Atencién e determinaré o nimero de horas mensuais de
servizo.

RECURSO IDONEO
Grao IIL. Gran Grao II. Dependencia Grao 1. Dependencia
Dependencia severa moderada
Nivel 2 70-90 horas/mes 40-55 horas/mes 25-30 horas/mes
Nivel 1 55-70 horas/mes 30-40 horas/mes 20-25 horas/mes
RESPIRO FAMILIAR OU COMPLEMENTO CD
XORNADA COMPLETA
Grao III.Gran Grao II. Dependencia Grao 1. Dependencia
Dependencia severa moderada
Nivel 2 30 horas/mes 15 horas/mes
Nivel 1 20 horas/mes
DEDICACION MEDIA
Grao III.Gran Grao II. Dependencia
Dependencia severa
Nivel 2 50 horas/mes 25 horas/mes
Nivel 1 35 horas/mes

CLAUSULA QUINTA: VALORACION DO SERVIZO

De acordo coas previsions econdmicas realizadas a efectos de determinar o valor estimado do
contrato que consta como documentacién do expediente, fixdronse como importe estimado de
horas o seguinte:

# 795 horas habiles/mes
# 100 horas realizadas en domingo ou festivo estatal, autonémico ou local
/mes

Esto supdn, aos prezos de licitacion que se fixan na clausula 5 destes pregos, un importe
méaximo total mensual de 9.936,00 €(IVE excluido) [(795 horas normais/mes*: 10,80 €/h(IVE
excluido)+ 100 horas realizadas en domingo ou festivo estatal, autonémico ou local
/mes*13,50 €/h(IVE excluido)]

As horas de domingo ou festivo que polas necesidades do servizo non se esgotaran, poden
compensarse por un nimero equivalente de horas normais ( ao prezo de hora normal)

Establécese como condicién contractual que o adxudicatario facturara o niimero de
horas efectivamente prestadas (diferenciando entre hora realizada en dia normal e
hora realizadas en domingo ou festivo estatal, autonémico ou local) muitiplicado
polo prezo de cada tipo de hora ofertado, sen que a suma total supere os 9.936,00 €
(IVE excluido). Ata a revision de prezos fixada nos pregos, momento en que este
importe [9.936,00 € (IVE excluido)]experimentara un incremento igual ao 85 % de
variacién do IPC conforme & clatisula 7 deste prego.

A Valoracion dos traballos serd o resultado de multiplicar as horas de servizo realmente
efectuadas polo prezo hora ofertado que corresponda en funcién de se o dia da realizacién e
normal ou domingo ou festivo estatal, autonémico ou local, co limite da condicién contractual
establecida no paragrafo anterior. Aos importes sen IVE aplicarase o IVE que corresponda en
cada momento.

Cando no desenvolvemento dos traballos, o responsable do contrato advirta defectos podera
recusar os que estime non satisfactorios. A recusacién farase por escrito motivado e o
contratista terd dereito a reclamar ante a administracién no prazo de 10 dias, contados a partir
do dia seguinte ao de notificacién, cursada polo responsable do contrato,

As facturas que por mensualidades vencidas presente a empresa adxudicataria seran revisadas
polo responsable do contrato, para o que poderd obter todos os datos necesarios que lle
permitan conformar a factura.

CLAUSULA SEXTA: PERSOA COORDINADORA E PERSOAL QUE SE VAI A EMPREGAR

1. A entidade adxudicataria designard unha persoa diplomada en traballo social que
exercera o cargo de coordinador/a, coas funciéns de dirixir e controlar o correcto
desenvolvemento das prestaciéns asignadas a cada usuario/a e informara periodicamente aos
servizos sociais comunitarios municipais sobre o funcionamento do servizo, asi como de
calquera incidencia ou alteraciéon non estado da persoa beneficiaria.

2. A persoa coordinadora da entidade adxudicataria estard durante o horario de atencién do
servizo permanentemente localizable, co fin de solventar cantas incidencias poidan producirse
durante o desenvolvemento da prestaciéon do servizo, para o que deberd de dispofier de
conexién mediante correo electrénico, Fax, teléfono fixo e teléfono mabil.

3. A entidade adxudicataria do servizo de axuda no fogar desenvolvera o servizo a través de
auxiliares de axuda no fogar con acreditada formacién especifica de acordo coa titulacién




10

LR Rianxo

iy Concello

Dilixencia: Aprobado por Res ci6n de Alcaldia n° 393/2012, do 13 de xullo.

A Secretaria Xefal /

esixida en cada momento pola normativa vixente e coas autorizaciéns que a lexislacion esixa
ou -nun futuro- poida esixir.

4. A entidade adxudicataria estara obrigada a incrementar ou diminuir o persoal para a
correcta execucién do servizo, tratando de realizar os minimos cambios de persoal para evitar
desaxustes e intromisidons na intimidade persoal da persoa usuaria. O persoal que empregue
non tera ningtin tipo de relacion laboral, contractual ou de natureza algunha co Concello de
Rianxo, debendo manter debidamente informado ao seu persoal desta cuestion.

5. A entidade adxudicataria do servizo deberd cumprir tédalas disposiciéns vixentes en materia
laboral, de seguridade social e hixiene no traballo referidas ao propio persoal ao seu cargo, e
respectar os convenios colectivos en vigor.

CLAUSULA SETIMA: PROTECCION DE DATOS j

1. A entidade adxudicataria e o seu persoal estaréan obrigados ao cumprimento estrito das
normas vixentes en materia de proteccién e tratamento dos datos de caracter persoal que
cofiezan por razon da realizacion do servizo e, asi mesmo, ao respecto do segredo profesional.
Especialmente ao establecido no Regulamento de creacién de ficheiros de caracter persoal do
Concello de Rianxo, publicado no BOP Num. 16, do 25/01/2011.

2. A entidade adxudicataria do servizo absterase de obter outros datos persoais das persoas
usuarias, distintos dos subministrados polo persoal dos Servizos Sociais Comunitarios Basicos
do Concello; asi mesmo os datos facilitados non poderan empregarse para outros fins distintos
aos establecidos no programa de axuda no fogar, quedando prohibida a stia publicacion e/ou
utilizacién para outras actividades alleas ao servizo e aos Servizos Sociais Comunitarios
Basicos do Concello de Rianxo.

CLAUSULA OITAVA: RESPONSABILIDADE CIVIL j

No suposto de accidente ou de prexuizo de calquera xénero que lle aconteza &s persoas
usuarias durante ou a causa da prestacién do servizo, asi como ao persoal da entidade
adxudicataria con motivo do exercicio das stas funcions, a entidade cumprira co disposto nas
normas vixentes baixo a stia responsabilidade, sen que esta alcance de modo algun 6 Concello
de Rianxo.

[ CLAUSULA NOVENA: MEDIDAS EN CASO DE FOLGA J

No suposto eventual de folga xeral ou folga no sector ao que pertencen os/as traballadores
adscritos ao servizo, a entidade adxudicataria comprometese a manter informado 6 Concello
das incidencias e coordinara cos Servizos Sociais Comunitarios Basicos os servizos minimos.

Debera emitir no prazo méaximo dunha semana un informe no que se indiquen os servizos
minimos realizados e o nimero de horas ou servizos que deixaron de realizar.

CLAUSULA DECIMA: REXIME SANCIONADOR

1. O Concello de Rianxo podera esixir responsabilidades & entidade adxudicataria pola
infraccion dos seus deberes.

2. As infracciéns clasificanse en leves, graves e moi graves,
Faltas Leves:
» Retraso ou descoido no cumprimento das obrigas.

* Desobediencia leve das ordes da direccion do Servizo que se diten para a sta eficaz e
normal prestacion deste-

" A falta de puntualidade ou o incumprimento dos seus deberes por neglixencia ou descoido
escusable.

» Tédalas demais infraccions que non sexan graves ou moi graves.
Faltas graves:

» Trato incorrecto dos/as empregados/as da entidade cos/as usuarios/as.
v A falsidade ou falsificacion dos servizos.

* Desobediencia grave das ordes da direccién do Servizo que se diten para a sGa eficaz e
normal prestacion do mesmo.

= O incumprimento grave dos deberes e obrigas co usuario/a e a comision de tres faltas leves
no transcurso dun ano.

» Non gardar o debido segredo profesional respecto dos asuntos que se cofiezan en razén do
servizo prestado e que prexudique ao usuario/a ou as familias empregandoo en proveito
propio.

Faltas moi graves:
e A acumulacion de tres faltas graves cometidas no transcurso dun ano.

e Abandono do servizo, as faltas repetidas de puntualidade, a neglixencia ou descoido
continuado.

e A notoria falta de rendemento, a prestacién incorrecta e defectuosa do servizo,
tanto na sua calidade como na cantidade.

e A negativa infundada a realizar os servizos ou tarefas ordenadas por escrito polo
persoal dos Servizos Sociais Comunitarios Basicos do Concello ou persoas

responsables, sempre que esta sexa unha actitude directamente imputable a
empresa.

o Calquera conduta constitutiva de delito, especialmente as coacciéns e roubo 0s/as
usuarios/as do servizo.

e As ofensas verbais ou fisicas ou o trato vexatorio as persoas usuarias do servizo.

3. As sancidéns que se poderdn impofier @ entidade adxudicataria, e que se deduciran da
factura mensual, como resultado do expediente sancionador instruido a tal efectos seran como
minimo, e sen prexuizo doutras sancidns, as seguintes:

* No caso de faltas leves: multa de ata 300 €uros.
* No caso de faltas graves: multa de 301 a 900 €uros.
» No caso de faltas moi graves: multa de 901 a 1.800 €uros.

4, A imposicién de sancidns requirird a tramitacion do oportuno expediente sancionador. En
dito procedemento darase audiencia @ entidade adxudicataria, practicarase a informacion e
proba necesaria para a xustificacion dos feitos, e observaranse as garantias xuridico-
administrativas prescritas pola Lei 30/1992 do Réxime Xuridico das Administraciéns Publicas e
do Procedemento Administrativo Comin, no que resulte aplicable. A resolucién do expediente
serd competencia do 6rgano de contratacion.

Rianxo, xullo de 2012

A Trab }ﬁé_WI municipal

Rosa Ma Rey Ror

